
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ S/7 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5SI7Y2025 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor;



 

4 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 

Seitov Azamat Po‘latovich – sotsiologiya fanlari 

Abstract. The article discusses the struggles waged to enrich the spiritual life of the people in the views of the 
representatives of the Jadid movement in Turkestan, the role of the national press, literature, and theater in the 
development of human thought, the figures who wrote passionate works, showed selflessness in this regard, and 
as a result became victims of repression. In their works, one can hear the cries of hearts filled with blood from 
tyranny and the cries of hearts longing for national freedom. Also, just as every person is a person with his own 
will, every state is a full-fledged state with its own independence and freedom. Our ancestors lived longing for such 
a state. After all, this was the main idea of the literature called national awakening. 

Keywords: education, upbringing, literature, society, newspaper, magazine, art, family, profession, labor, 
morality, spirituality, enlightenment, nation, national idea, national interest, harmonious generation, national 
values, culture, religious values, honesty, purity, courage, kindness, truthfulness, printing house, public, ignorance. 

TURKISTONDA JADIDCHILIK HARAKATI VA TAʼLIM-TARBIYA, ADABIYOT 
MASALALARINING IJTIMOIY-FALSAFIY ASOSLARI 

Qosnazarova Palzada 
Nukus davlat pedagogika instituti doktoranti 

Annotatsiya. Maqolada Turkistonda jadidchilik harakati namoyondalarining qarashlarida xalq maʼnaviy hayotini 
boyitish yoʻlida olib borilgan kurashlar, milliy matbuot, adabiyot va teatrning inson tafakkurini rivojlantirishdagi 
oʻrni haqida kuyunib asarlar yozgan, bu borada fidoyilik koʻrsatgan va natijada qatagʻon qurboniga aylangan 
siymolar haqida masalalari muhokama qilinadi. Ular ijodida istibdoddan qonga toʻlgan dil nolalarini va milliy 
ozodlikni sogʻingan qalb sadolarini eshitish mumkin kabi tushunchalar tavsiflanadi. Shuningdek, har bir inson oʻz 
erki bilan inson boʻlganidek, har bir davlat ham oʻzining mustaqilligi, ozodligi bilan toʻlaqonli davlatdir. Jadid 
bobolarimiz bunday davlatni sogʻinib yashab oʻtdilar. Zero, milliy uygʻonish deb nomlangan adabiyotning bosh 
gʻoyasi ham shu edi.  

Kalit soʻzlar: taʼlim, tarbiya, adabiyot, jamiyat, gazeta, jurnal, sanʼat, oila, kasb, mehnat, axloq, maʼnaviyat, maʼrifat, 
millat, milliy gʻoya, milliy manfaat, barkamol avlod, milliy qadriyatlar, madaniyat, diniy qadriyatlar, halollik, poklik, 
mardlik, mehribonlik, rostgoʻylik, bosmaxona, omma, jaholat. 

bu borada fidoyilik koʻrsatgan va natijada qatagʻon qurboniga aylangan siymolar haqida soʻz 

yuritilsa, koʻz oʻngimizda Abdulla Qodiriy, Abdulla Avloniy, Abdulhamid Choʻlpon, Usmon Nosir, 

Abdurauf Fitrat, Mahmudxoʻja Behbudiy va Ishoqxon Ibrat kabi buyuk shaxslarning obrazlari 

mailto:qosnazarovapalzada@gmail.com
https://doi.org/10.47390/SPR1342V5SI7Y2025N14

gavdalanadi. Ular oʻz asarlarida koʻtargan muammolar hamon bizning qarshimizda boʻy 

koʻrsatib turibdi. 

Tadqiqot metodologiyasi. Har bir inson oʻz erki bilan inson boʻlganidek, har bir davlat 

ham oʻzining mustaqilligi, ozodligi bilan toʻlaqonli davlatdir. Jadid bobolarimiz bunday davlatni 

sogʻinib yashab oʻtdilar. Shuning uchun ham ular ijodida istibdoddan qonga toʻlgan dil 

nolalarini va milliy ozodlikni sogʻingan qalb sadolarini eshitish mumkin. Zero, milliy uygʻonish 

deb nomlangan adabiyotning bosh gʻoyasi ham shu edi. Bu adabiyotining yirik siymolaridan biri 

Abdulla Avloniydir. 

“Abdulla Avloniyning “Tarbiya biz uchun hayot yoki mamot, najot yoxud halokat, saodat 

yoki falokat masalasidir,” degan hikmatli soʻzlari har bir maktab binosida yozib qoʻyilishi 

shart”,[1] -taʼkidlaydi Shavkat Mirziyoyev.  

Taniqli maʼrifatparvar adib Abdulla Avloniy (1874-1934) pedagogik fikr taraqqiyotiga 

salmoqli hissa qoʻshgan, oʻz asarlarida oʻzbek xalqining eng yaxshi anʼanalarini, muammoli 

jihatlarini, taʼlim-tarbiyaga oid muhim hayotiy masalalarini aks ettirgan pedagog, olimdir. U 

jadidchilik harakatining yetakchilaridan boʻlib, birinchilar qatorida oʻzbek bolalari uchun yangi 

uslubdagi maktablarga asos solgan.  

Abdulla Avloniy ushbu maktablar uchun maxsus darsliklar hamda oʻquv qoʻllanmalari 

tayyorlagan. 1907-yilda u oʻzbek tilida chop etiladigan “Shuhrat” gazetasining nashr etilishini 

boshlab bergan. 

1900-yillardan boshlab esa endigina oʻttizdan oshgan Abdulla Avloniy milliy dard bilan 

ogʻridi. Turkiy dunyoda chiqib turgan gazeta va jurnallar bilan tanishdi, “jadidchi” deb nom 

chiqardi, “jadid maktabi” ochib, dars bera boshladi.  

Bu haqida adibning oʻzi “Tarjimayi holim” da shunday yozadi: “Turli gazetalar oʻqishga 

tutundim. Shul zamonlarda (1900-yillar nazarda tutilmoqda-O.O.) Rossiyaning turli 

shaharlarida nashr etilgan matbuot-gazeta va jurnallar bilan tanishib, bilim va maʼlumotlarimni 

tobora oshirib bordim. “Tarjimon” gazetasini oʻqib, zamon voqealari haqida xabardor boʻlib 

turdim. Oʻsha davrlarda mahalliy xalqlar orasida eskilik va yangilik masalasi ustida janjallar 

yuzaga kela boshladi. Gazeta oʻquvchilarini esa mullalar “jadidchi” deb atar edilar. Men ham bu 

jadidchilar safiga qoʻshildim. 1904-yildan boshlab jadidchilar safida faoliyat yuritib, “Jadid 

maktabi” ochib, oʻqituvchilik faoliyatini boshladim. [2] 

Avloniyning yana muhim bir milliy xizmati uning pedagogik faoliyati bilan bogʻliq. 

Millatning bir mustabid davlat istibdodi iskanjasida yashashi milliy turmushni izdan chiqargan 

edi. Buning bir tomoni milliy jaholat bilan bogʻliq boʻlsa, ikkinchi tomoni mustabidlarning 

razilona siyosatiga borib taqalar edi. 

Bu bulbul oʻz dardini millati qulogʻiga oshkor aytolmayotgan avloniylar obrazi. Chunki 

ularning ovozi boʻgʻilgan, xalqiga oʻzligini tanitish, uni uygʻotish, taraqqiyotga boshlash yoʻllari 

toʻsilgan edi. [3] 

Tahlil va natijalar. Yangi oʻzbek adabiyotining asoschilaridan biri, ulugʻ shoir va adib 

Abdulhamid Sulaymon oʻgʻli Choʻlpon (1897-1938) ning betakror ijodi gʻoyat rang-barangdir. 

Uning nisbatan qisqa davom etgan, ammo sermazmun hayoti davomida erishilgan ijodiy 

yutuqlar beqiyos boʻldi; u oʻzining yuksak isteʼdodi natijasida yaratgan yuzlab sheʼrlar, koʻplab 

nasriy asarlar, dramalar, maqolalar hamda tarjimalar orqali oʻzbek adabiyoti xazinasi va 

maʼnaviy merosini sezilarli darajada boyitdi. 

Umuman, Choʻlpon “soʻzi” oʻtgan asr XX yillari avvalidanoq Sharq-u Gʻarbda baralla 

yangrab, tong yulduzi yangligʻ porlab, turkiyzabon xalqlar orasida nashʼu namo topgan edi. 

Uning shuhrati shu qadar yuksalgan ediki, hayotlik chogʻida (hali oʻttizga ham toʻlmagan 

navqiron paytida) Toshkentning Bodak mahallasidagi maktab va Doʻrmon qishlogʻi uning nomi 

bilan atalgan, shuningdek, Turkiya, Olmoniya va Fransiyada nashr etiladigan jurnallarda shoir 

asarlari bot-bot eʼlon qilinib turar edi. [4] 

Oʻzbekiston Respublikasi Prezidenti Sh.M. Mirziyoyev “Oʻzbek mumtoz va zamonaviy 

adabiyotini xalqaro miqyosda oʻrganish va targʻib qilishning dolzarb masalalari” mavzusida 

oʻtkazilgan xalqaro konferensiyada shunday taʼkidlagan edi: “Bundan bir asr avval, ulugʻ oʻzbek 

shoiri Abdulhamid Sulaymon oʻgʻli- Choʻlpon “Adabiyot yashasa, millat yashar!”, degan otashin 

daʼvati bilan maydonga chiqqan edi. Hayot va tarix sinovlaridan oʻtgan mazmunan teran ushbu 

soʻzlar bugungi kunda ham oʻz ahamiyatini va qimmatini yoʻqotmagan. Haqiqatan ham, 

adabiyot, sanʼat va madaniyat yashar ekan, millat va xalq, shuningdek, butun insoniyat ham 

abadiy yashaydi.” [5] 

Choʻlpon oʻn yetti yoshidan jadid nashrlari bilan aloqa bogʻlaydi, ularda avvaliga 

kichkina xabarlari, soʻng nazmiy va nasriy mashqlari, publitsistik maqolalari bilan qatnasha 

boshlaydi. Eʼtiborlisi, u nafaqat Turkiston, balki Qrim, Tatariston, Boshqirdistonda chop etilgan 

gazeta-jurnallarda ham qatnashishga harakat qilgan. 

Choʻlponning matbuotda chop etilgan ilk asari “Sadoiy Turkiston” ning 1914-yil  

3-sonidan joy olgan “Turkistonli qardoshlarimizga” sheʼridir. Shundan soʻng “Sadoiy Turkiston” 

va “Sadoiy Fargʻona” gazetalarida birin-ketin “Qurboni jaholat”, “Doktor Muhammadiyor” nomli 

hikoyalari, “Bahor avvallari” etyudi, “Adabiyot nadir?” va “Muhtaram yozgʻuchilarimizga” nomli 

adabiy-tanqidiy, “Vatanimiz Turkistonda ziroat va dehqonchilik” hamda “Vatanimiz 

Turkistonda temir yoʻllar” nomli publitsistik maqolalari eʼlon qilindi. [6] 

Choʻlpon 1917-yil fevral inqilobini zoʻr quvonch bilan kutib oladi. Oʻsha kunlar Choʻlpon 

gʻoyat koʻtarinki ruh bilan yashaydi, yangi shaharda boʻlgan mitingda otashin nutq soʻzlaydi. 

Yuzaga kelgan sharoitda demokratik yoʻl bilan mustaqillik olish imkoni yuzaga kelayotganidan 

ruhlangan “yoshlar Kerenskiy hukumatini mustahkamlamoq, milliy ozodlik olmoq yoʻlida 

taraddudga tushib qoldilar”. [7] 

20-yillarda Choʻlpon shoir sifatida shuhrat qozondi, yangi oʻzbek sheʼriyatining 

chinakam lideriga aylandi, eʼtirof etildi. Davr matbuotida eʼlon qilingan va “Oʻzbek yosh 

shoirlari jamoa toʻplamiga kirgan sheʼrlari “Uygʻonish” (1922), “Buloqlar” (1922), “Tong sirlari” 

(1926) toʻplamlari oʻquvchilar tomonidan iliq kutib olindi. Shu yillarda markaziy matbuotda 

Choʻlpon sheʼriyati haqida iliq fikrlar aytildi: “Z. Bashir, A. Saadiy, V. Mahmud kabi 

munaqqidlarning maqola va taqrizlari eʼlon qilindi. 

Oʻzbek teatr sanʼati uchun malakali aktyorlar tayyorlash maqsadida Moskvadagi “Stalin 

nomiga oshilgʻon oʻzbek bilim yurti” qoshida 1924-yilda Oʻzbek drama studiyasi tashkil 

qilingan edi. Choʻlpon unda ochilgan vaqtidan boshlab ishlagan, degan fikrlar ham bor. [8] 

Oʻzbekiston Respublikasi Prezidenti Shavkat Mirziyoyev 2019-yil 26 dekabr kuni 

Abdulla Qodiriy nomidagi ijod maktabiga tashrifi davomida yozuvchi va shoirlar, 

adabiyotshunos olimlar, yosh ijodkorlar bilan muloqot qildi. 

“Bitta narsani hammamiz bilishimiz kerak. Adabiyotsiz iqtisodiyot ham, maʼnaviyat ham 

boʻlmaydi. Oʻzini hurmat qilgan inson Abdulla Qodiriyning “Oʻtkan kunlar”ini bir emas, bir 



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/7 (5) – 2025  

 

105 

necha marta oʻqigan boʻladi. Nega desangiz, uni oʻqigan odam hech qachon oilaga xiyonat 

qilmaydi, kerak boʻlsa vatanga xiyonat qilmaydi. [9] 

“Buyuk adibimiz, oʻzbek romanchilik maktabining asoschisi Abdulla Qodiriy badiiy 

dahosi bilan yaratilgan yetuk asarlar milliy oʻzligimizni anglashda bugun ham beqiyos ahamiyat 

kasb etmoqda”. Shavkat Mirziyoyev. 

Abdulla Qodiriy ijodiy faoliyatining boshlanishi XX asr boshiga toʻgʻri keladi. “Sadoi 

Turkiston” gazetasining 1914-yil 1-aprel sonida Abdulla Qodiriy imzosi bilan “Yangi masjit va 

maktab” sarlavhali xabar bosiladi. Bu boʻlajak adibning matbuotdagi birinchi chiqishi edi. 

Millat ahvolini oʻnglash uchun gʻayrat kerak. Qodiriy oʻz tengqurlari boʻlgan ziyolilar 

shijoatidan umid qiladi. Millatni uygʻotish, maʼrifatni ulugʻlash, Vatanni eʼzozlash, ilmga daʼvat-

bularning bari jadid davri adabiyotining asosiy motivi. Sheʼrlarida jaholatni, nodonlik va 

ilmsizlikni qoralaydi. Uningcha nodon kimsa uchun har toʻrt fasl ham baravar- qish “jaholat 

sassigʻi” har qanday odam koʻnglini behuzur qiladi. Bunday tuban hollardan qutilishning yoʻli 

maktablar ochish, ilm-maʼrifat oʻrganishdir. Yana taʼkidlaydiki, boʻyniga tillo tumor taqqan 

qizlarni “oʻylamangiz olima deb, jumlasi nafsiz, ziyon”. Adibning davr manzaralariga 

munosabati, oʻz soʻzi bilan aytganda “hasrati” shunday. Jaholat dardlarining  

davosi-maʼrifat. [10] 

Abdulla Qodiriy ijodining dastlabki namunalari millatparvarlik, maʼrifatparvarlik ruhida 

yozilgan boʻlib, jadidchilik gʻoyalari bilan sugʻorilgan edi. Muallif unda xalqning zabun holatidan 

kuyunib soʻzlaydi, jaholatni qoralaydi, maʼrifatni ulugʻlaydi, turli maishiy dogʻlar sabab kirlagan 

yuraklarni adabiyot bulogʻining pokiza suvi bilan yuvishga qaror beradi. Millatni ogohlik, 

uygʻoqlik va fikrlashga chorlaydi. Adib ana shunday jadidona kayfiyatdagi asarlarida millatni 

ichdan yemiradigan illatlarni tanqid qiladi, xalqni oʻzligini anglashga, yangilikka chaqiradi. 

Mahmudxoʻja Behbudiy Turkiston jadidchilik harakatining asoschilaridan biridir. Uning 

hayoti va ijodiy faoliyati haqida 1920-yillarda mahalliy matbuot sahifalarida Sadriddin Ayniy, 

Hoji Muin ibn Shukrullo, Laziz Azizzoda kabi zamondoshlari tomonidan koʻplab maqolalar va 

xotiralar chop etilgan. Behbudiy tarjimai holini oʻrganishda, xususan, Hoji Muinning 1922–

1923-yillarda oʻzi muharrirlik qilgan “Mehnatkashlar tovushi” (1922) va “Zarafshon” (1923) 

gazetalarida eʼlon qilgan maqolalari muhim manba sifatida alohida ahamiyat kasb etadi. 

Mahmudxoʻja Behbudiy butun faoliyatini millatni ilm-maʼrifatli qilishga qaratdi, buning 

uchun u usuli jadid maktablari tarmogʻini kengaytirish, ular uchun oʻquv dastur va darsliklar 

yaratish, oʻquvchilarni oʻquv qurollari bilan taʼminlash, kutubxonalar, nashriyotlar tashkil 

qilish ishlari bilan muttasil shugʻullandi. 

Xulosa va takliflar. Turkiston jadidlari chor hukumati istibdodidan qoloq ahvolga 

tushib qolgan Turkiston mahalliy aholini, jumladan oʻsib kelayotgan yoshlarni ijtimoiy-siyosiy, 

madaniy-maʼrifiy turmushini, ong-saviyasini koʻtarish, taraqqiy ettirish maqsadida juda katta 

madaniy ishlarni olib bordilar. Turkiston jadidlari chor hukumati istibdodidan qoloq ahvolga 

tushib qolgan Turkiston mahalliy aholini, jumladan oʻsib kelayotgan yoshlarni ijtimoiy-siyosiy, 

madaniy-maʼrifiy turmushini, ong-saviyasini koʻtarish, taraqqiy ettirish maqsadida juda katta 

madaniy ishlarni olib bordilar. 

